
ANNOTATSIYA 
         Ma’lumki, Oks sivilizatsiyasi bronza davrida o’zining betakror moddiy madaniyati bilan qator 
madaniy o’lkalar: Hind vodiysi, Eron, Mesopotamiya, Elam va boshqa hududlar bilan o’zaro 
aloqalar olib borgan. Bu aloqalar natijasida o’zaro ta’sir va aks ta’sir munosabatlari shakllangan. 
Qadimshunos olimlar bu davr tarixshunosligini yoritishda arxeologik va yozma manbalarga 
murojaat qilishadi.   Ushbu tadqiqot Oks sivilizatsiyasi va Arab ko’rfazi mamlakatlarining bronza 
davriga oid madaniy aloqalari tarixiga bag’ishlangan. Maqolada madaniy aloqalar shtamp muhlar 
va noyob artifaktlar tahlili asosida yoritib beriladi.  
Kalit so’zlar. Dilmun, Magan, dengiz chig’anog’i, Arab ko’rfazi, Bahrayn, Mesopotamiya, 
Harappa, Gonur, Afg’oniston. 

 
Хуррамов Хаитмурод                                                                                                             

Базовый докторант,  
Термезский государственный  

университет, Термез, Узбекистан 

НЕКОТОРЫЕ КОММЕНТАРИИ О ВЛИЯНИИ ОКС ЦИВИЛИЗАЦИИ В АРАБСКОМ 

ЗАЛИВЕ 
АННОТАЦИЯ 

     Известно, что цивилизация Оксов в бронзовом веке, с ее уникальной материальной 
культурой, взаимодействовала с рядом культурных стран: Индийской долиной, Ираном, 
Месопотамией, Эламом и другими регионами.В результате этих отношений формируются 
взаимодействия и взаимодействия. Археологи обращаются к археологическим и письменным 
источникам, чтобы пролить свет на историографию этого периода. Это исследование 
посвящено истории культурных отношений между цивилизацией Окси и странами 
Арабского залива в бронзовом веке. В статье освещаются культурные связи на основе 
анализа печатей и уникальных артефактов.  

SOME COMMENTS ABOUT THE INFLUENCE OXUS CIVILIZATION IN THE 

ARABIAN GULF  
ANNOTATION 

     It is known that the Oxus civilization in the Bronze Age, with its unique material culture, 
interacted with a number of cultural countries: the Indian Valley, Iran, Mesopotamia, Elam and 
other regions. As a result of these relationships, interactions and interactions are formed. 
Archaeologists turn to archaeological and written sources to shed light on the historiography of this 
period. This research is devoted to the history of cultural relations between the Oxus civilization 
and the countries of the Arabian Gulf in the Bronze Age. The article highlights cultural ties based 
on an analysis of stamp seals and unique artifacts. 
Key words: Dilmun, Magan, marine shell, Arabian Gulf, Bahrain, Mesopotamia, Harappa, Gonur, 
Afghanistan. 

 
1.Dolzarbligi: 
       Oks sivilizatsiyasi Markaziy Osiyo janubi uzra yoyilgan, hozirgi O’zbekiston, Tojikiston, 
Afg’oniston va Turkmaniston hududiga to’g’ri keladigan – qadimda Baqtriya va Marg’iyona deb 
atalgan, ilk, o’rta, so’nggi bronza davrlariga tegishli bo’lgan, miloddan avvalgi 2300-1500  yillarda 
mavjud bo’lgan, qadimgi davr tarixshunosligida alohida iz qoldirgan yirik sivilizatsiyadir. Oks 
sivilizatsiyasining qo’shni o’lkalarga ta’siri uning me’moriy inshoatlar qurilish uslubi, metal va 
toshdan yasalgan ajoyib hunarmandchilik mahsulotlari, Hind vodiysi, Eron, Fors ko’rfazi va 
Mesopotamiya madaniyatlari bilan yirik hajmdagi savdo munosabatlari bilan xarakterlanadi. Ushbu 
tadqiqot ham sivilizatsiyaning madaniy aloqalari bir qismi bo’lgan Arab ko’rfazi bilan savdo 
munosabatlariga bag’ishlanadi. 
2.Metodlar va o’rganilganlik darajasi:   
      Tadqiqotda tarixiy qiyoslash, solishtirish, tahlil etish, arxeologik yozma manbalardan keng 
foydalanilgan. Arab-Fors ko’rfazi madaniyatlari va Oks sivilizatsiyasi o’rtasidagi aloqalar miloddan 
avvalgi 3-mingyillikning oxiri 2-mingyillikning birinchi choragida boshlangan bo’lib, Arabiston 
yarim oroli arxeologiyasida tez-tez tilga olinadigan mavzudir. Bu mavzu chet el arxeologiyasida 
alohida o’rganilgan va ushbu tadqiqot ustida V.I.Sarianidi, P.Lombard, E.Askalon, P.Ame, Dyuring 
Kaspers, E.Oliydam, G.Posseyl, D.Potts, S.Salvatori, M.Tosi, B.Vogt, V.Limans, S.Laursen, 
P.Steynkeller, H.Krauford va boshqa olimlar Arab ko’rfazidagi Quvayt, Bahrayn, Birlashgan Arab 
Amirliklari hududlarining bronza davriga oid yodgorliklarida olib borilgan arxeologik tadqiqotlarga 
asoslanib ilmiy xulosalarini bayon qilishgan. 
3.Tadqiqot natijalari: 
       Ma’lumki, ko’rfazliklar turli xil xomashyolar yoki Mesopotamiyaliklar chet eldan import 
qiladigan tovarlar aylanishida alohida o’rin tutgan[1]. Akkad davri mobaynida ko’rfaz Dilmun 
hududi orqali o’tgan Magan/Ummon va Mesopotamiya qadimgi savdo-sotig’ining asosiy arteriyasi 
bo’lgan[2]. Shuningdek, ayni shu davrda Meluhha/Hind vodiysining mixxat yozuvlarida ko’rfaz 
haqida ilk ma’lumotlar paydo bo’lgan[3]. Magan odatda Birlashgan Arab Amirliklarining hozirgi 
hududi va Ummon sultonligini qamrab olgan bo’lsada, ayrim tadqiqotchilar Fors ko’rfazining bir 
qismini ham uning tarkibiga kiritishni taklif qilishgan[4]. Dilmun hududi ham o’zgarib turgan, 
hozirgi Bahrayn va Arabiston yarimorolining Tarut (Saudiya Arabistoni) va Failaka (Quvayt) 
orollarining bir qismini o’z ichiga olgan. Dilmun va Magandan topilgan topilmalar Mesopotamiya 

va Hind vodiysi yodgorliklaridan topilgan topilmalarni o’rganishga o’zining katta hissasini 
qo’shgani holda, Ko’rfaz keng ma’daniy ta’sirga ega bo’lganligini fransuz arxeologi P.Amening 
1986 yilda nashr ettirgan “Tashqi Eron”, G.Posseylning 2002 yildagi “O’rta Osiyo ta’sir doirasi” 
nomli tadqiqotlarida ham ko’rishimiz mumkin[5]. Bu mulohazalar 1970 yillarda boshlanib, 1980 
yillardagi yirik tus olgan Arab ko’rfazidagi qazishmalar davomida paydo bo’lgan. Ko’rfaz aholisi 
Dyuring Kaspers[6] va uning tadqiqotlariga doir maqolalar uchun undan minnatdor bo’lishi kerak 
va olimning xotirasiga bag’ishlab uning tadqiqotlari kitob holida nashr etilgan[7]. Boshqa 
qadimshunos tadqiqotchilar  ham vaqti -vaqti bilan ushbu muhokama ustida ish olib borishgan[8]. 
Ushbu tadqiqotlar asosan artifaktlar davr muammosiga bag’ishlangan va shu orqali 
madaniyatlarning o’zaro ta’siri o’rganilgan. Munozaralar keng ko’lamli, ba’zida qarama-qarshi tus 
olib, artifaktlarning aniq kelib chiqishi va sanasi haqidagi noaniqliklar muhokama etilgan. So'nggi 
bir qancha kashfiyotlar bizga O'rta Osiyo va Fors ko'rfazi o'rtasidagi o'zaro munosabatlarning 
mavjudligi masalasini qayta ko'rib chiqish va aniq yechim topish imkoniyatini beradi.  
     Biz, birinchi navbatda, Ko'rfaz va Oks o'rtasidagi aloqalarni tasdiqlovchi ikkala hududda ham 
mavjud bo’lgan artefaktlarni hisobga olishimiz kerak. Kelib chiqishi boshqa hududga mansub 
bo’lgan xomashyodan tayyorlangan artifaktlarga asoslanib, keng xulosalarga kelishimiz mumkin. 
Biz Ko’rfaz hududidan keltirilgan ikki dona artifaktning  O’rta Osiyodan topilganligini bilamiz(1-
rasm).  

 
1-rasm. Kelib chiqishi noma’lum bo’lgan Dilmun shtamp muhri, Afg’oniston.                                         

(V.I.Sarianidi tomonidan 1986 yilda nashr etilgan) 
 

     Birinchisi, Dilmunning odatiy muhri, uning morfologiyasi, o'yma uslubi va ikonografiyasi. 
Afsuski, uning kelib chiqishi aniq emas. U V.I.Sarianidi tomonidan 1986 yilda nashr etilgan[9] va 
uning qo’shimcha qilishicha u Afg’onistonga tegishli. Nashrning ancha erta sanasi shuni 
ko'rsatadiki, topilma Kobul bozoridan olingan bo’lib, o’sha vaqtda talon-taroj qilingan Baqtriya 
qabrlariga tegishlidir, biroq buni isbotlashning imkoni yo’q. Faqat chizilgan va uning teskari 
tomonining izi nashr etilgani holda, o’zida juda murakkab ikonografiyani ochib beradi, lekin rasm 
to'liq aniq emas. Tasvirda ikki sigir bir-biriga orqama-orqa joylashtirilgan, tik holda turganini 
ko’rish mumkin. Bu kashfiyotni hozirda suv ostida qolib ketgan Dvarka(Gujarat)ning Harappa 
portidan topilgan “Dilmun” shtamp muhri bilan taqqoslagan  olim  E.Oliydam keyinchalik qayta 
ko’rib chiqqan[10], ammo uni X. Krouford allaqachon payqagan edi[11]. Garchi, Dvarka 
bo’lagidagi motif Dilmun ikonografik uslubiga o’xshasada, E.Oliydamning qarashi juda ajablanarli, 
chunki bizning nazarimida bu muhr to’rtburchak yuzasi tufayli ko’proq Harappa muhrlariga 
o’xshaydi. Bundan tashqari, va Oliydam ta'kidlaganidek, agar Dilmunning ikonografik repertuarida 
ikki yoki bir nechta hayvon naqshlari mavjud bo'lsa, hayvonlarning orqama-orqa holati noodatiy va 
hayvonlar ko’pincha  kesishgan tanasi yoki bo'yni bilan tasvirlangan[12].  
      Afg'onistondan topilgan muhr, uning umumiy uslubi va uning orqa tomoni - to'g'ri burchak 
ostidagi uchta parallel chiziq bilan bezatilgan keng, teshilgan teshigiga va chiziqlarning har ikki 
tomoniga to'rtta nuqta-aylana motifliligi – xronologik jihatdan Qal'at al-Bahrayn shahrining II 
davriga, ya'ni Ko'rfaz savdosining juda qizg'in davriga (taxminan miloddan avvalgi 1950-1800 
yillar) ishora qiladi. 

2-rasm. Gonur hukmdorlar nekropolidagi 3245-qabr. (Marg’iyona arxeologik ekspeditsiyasi) 

 
        Ikkinchi artefakt Gonur shimolidagi "hukmdorlar nekropoli" (3245-qabr) ayol qabridan  
topilgan. Bu qabr oddiy ikki kamerali qabr hisoblanib, tasodifga ko’ra hech qachon talon-taroj 
qilinmagan[13]. Topilma to’rtburchak shaklidagi ikki bo’lakli xloritli idish bo’lib, tashqi uzun 
qirralarida ikkita aylana nuqtasi mavjud. U bilan birga kichikroq qurbonliklar bag'ishlangan xona, 
boshqa bir qancha artifaktlar: xlorit to'rtta bo'lmali katta quti, uning qopqog'ida o'ralgan ilon; kichik 
silindrsimon va bezatilmagan xloritli idish; dumaloq alabaster idish; tekis gorizontal qirrali tekis 
silindrli alabasterli idish; fil suyagi kosmetik palitrasi, buzoqni yutayotgan qanotli griffon va nuqtali 
doiralari bo'lgan fil suyagi buyumlari; ayolning yuzini aks ettiruvchi bo'yalgan qadalma naqshli 
idish; katta mis/bronza piyola, metal idish; uchburchak mis/bronza spatula va Kardium turkumiga 
mansub dengiz chig’anog’i topilgan. 

 
3-rasm. Qabr 3245, Gonur hukmdor Nekropolidan topilgan xlorit idish. 

 
4-rasm. Qabr 3245, Gonur hukmdor Nekropolidan topilgan dafn ma’rosimi ashyolari 

5-rasm. Qabr 3245, Gonur hukmdor Nekropolidan topilgan Kardium uslubidagi dengiz 

chig’anog’i 
    
    Katta xonadan topilgan ayolning bir qo'lida fayans bilaguzuk va mayda oltin, lapis va boshqa 
yarim qimmatbaho toshlardan yasalgan marjon taqilgan . Bu topilmalar atrofida bir nechta sopol 
idishlar bo’lgan. Bu artefaktlarning bir nechtasi mashhur Balujistondan topilgan Kvetta topilmalari 
bilan yaqin o'xshashliklarga ega va shubhasiz BMAK bilan bog'liq bo’lgani holda[14], ularning 
ko'pchiligi, shuningdek, turli janubiy hududlar bilan yaqin aloqada ekanliklariga ishora qiladi.  
    Eronda birinchi marta aniqlanayotgan (Susa va Tepe Yahyoda), lekin asosan Arab ko'rfazida 
ishlab chiqariladigan bu oxirgi artefakt xloritning so’nggi klassik  uslubi bilan bog'liq bo'lishi 
mumkinligi xususida fikr yuritayotgan tadqiqotchilar talaygina topiladi[15].  
     Arab ko’rfazidan topilgan BMAK bilan aloqalarni tasdiqlovchi artefaktlar ancha ko'p, lekin,  
BMAC bilan importi aniq bo'lganlarini ajratish har doim ham oson emas va ular mahalliy darajada 
ishlab chiqarilishi ham mumkin edi. BMAKdan import qilingani aniq bo’lgan muhr 1985 yilda 
Bahrayn orolidagi Madinat Hamad qabristonidan topilgan. Bu toshdan yasalgan, teshilgan, 
kvadrat/rombli muhr yoki amuletdir. Bir tomonida dumi katta va yoyilgan, qanotli sher 
tasvirlangan.  

 
6-rasm. Bahrayndagi Madinat Hamad qabristonidan topilgan BMAK shtamp muhri yoki 

amulet. (Bahrayn milliy muzeyi) 
 
Boshqa tomonida esa ikki xil narsani ko’rish mumkin: birida ikkita bo’ri gorizontal ustida va 
pastida joylashgan bo’lsa, boshqa tomonida geometrik shakllar yoki hayvonlar (ilon bo’lishi 
mumkin) tasviri tushurilgan degan  xulosaga kelishgan[16]. Bu shtamp muhri BMAKda tez-tez 
uchraydigan turga tegishli[17]. Afsuski mashhur topilmalar ko’pchiligi antikvar bozorlaridan keladi 
yoki uyda shaxsiy kolleksiyalarda saqlanadi[18], ammo Marg’iyonadan keltirilgan topilmalar 
lokalizatsiyasi noma’lum (ko’proq Shimoliy Gonur va Togolok 21 yodgorliklari). Yuqoridagi 

topilmalar Arab ko’rfazi va Oks sivilizatsiyasi o’rtasidagi miloddan avvalgi III-II mingyilliklardagi 
o’zaro aloqalardan darak bermoqda. 
        4.Xulosalar: 
         Yuqoridagi topilmalar Arab ko’rfazi va Oks sivilizatsiyasi o’rtasidagi miloddan avvalgi III-II 
mingyilliklardagi o’zaro aloqalardan darak bermoqda. Arab ko’rfazidan keltirilgan ikkita 
artifaktning Marg’iyona hududidan topilishi quyidagi xulosalarni bermoqda: 1 Fil suyagi buyumlari 
yoki fayans bilaguzuklari topilgani uchun Hind vodiysi bilan; 2  Alebaster idishlar va qopqog'ida 
ilon motifli to'rt qismli xloritli quti jihatidan Eron/Balujiston bilan; 3 Dengiz chig’anog’i va 
kesilgan nuqta doiralari bo'lgan ikki bo'lakli idish jihatidan Arab ko’rfazi bilan madaniy aloqalar 
bo’lganligidan dalolat beradi. BMAKdan import qilingani aniq bo’lgan muhr 1985 yilda Bahrayn 
orolidagi Madinat Hamad qabristonidan topilishi esa aks ta’sir munosabatlaridan guvohlik 
bermoqda.  

